








A.7 Gwahaniaethau arwyddocaol yn y sgoriau cymedrig ar raddfa Canfod

materion gwyddonol



A.8 Gwahaniaethau arwyddocaol yn y sgoriau cymedrig ar raddfa Esbonio

ffenomena’n wyddonol



A.9 Gwahaniaethau arwyddocaol yn y sgoriau cymedrig ar raddfa Defnyddio

tystiolaeth wyddonol

A.12 Canran disgyblion ar bob lefel hyfedredd ar y raddfa wyddoniaeth



Atodiad B Tablau a ffigurau Pennod 4

B.1 Gwahaniaethau arwyddocaol mewn sgoriau cymedrig ar y raddfa fathemateg

B.4 Crynodeb o ddisgrifiadau’r chwe lefel hyfedredd mewn mathemateg

B.6 Canran y disgyblion ar bob lefel hyfedredd ar y raddfa fathemateg



Atodiad C Tablau a ffigurau Pennod 5

C.1 Gwahaniaethau arwyddocaol mewn sgoriau cymedrig ar y raddfa ddarllen

C.6 Canran y disgyblion ar bob lefel hyfedredd ar y raddfa ddarllen



Atodiad CH – Atodiad Technegol

CH1 Gwerthoedd-T1 allweddol ar gyfer Cymariaethau
Lluosog Rhwng Gwledydd PISA

At ei gilydd, pan fyddwn yn profi a yw’r gwahaniaethau rhwng cymedrau dwy boblogaeth

(e.e. gwledydd) yn arwyddocaol defnyddir gwerth-t allweddol o 5%. Golyga hyn os yw’r

tebygolrwydd o nodi’r gwahaniaeth dan sylw neu fwy rhwng cymedrau gwledydd yn llai

na 5%, a chymryd nad oedd gwahaniaeth gwirioneddol yng nghymedrau’r boblogaeth

waelodol, yna arddelir rhagdybiaeth i’r gwrthwyneb, sef bod gwahaniaeth gwirioneddol

yng nghymedrau’r boblogaeth. Ffordd arall o ddweud hyn yw bod tebygolrwydd 5% o

wall Math 1 yn cael ei dderbyn - a bwrw bod gwir wahaniaeth i’w gael pan nad oes un

mewn gwirionedd.

Fodd bynnag, pan fydd cymariaethau lluosog yn cael eu gwneud mae’r perygl hwn o 5% o

wneud gwall yn bresennol bob tro y byddwn yn gwneud cymhariaeth, ac mae’r

posibiliadau hyn o wall yn cynyddu nes yn y pen draw ei bod bron yn sicr bod gwall wedi

digwydd o leiaf unwaith. Er enghraifft, pan fo 56 o wledydd eraill i’w cymharu â’r wlad

dan sylw, y tebygolrwydd o beidio â gwneud gwall o’r fath yw 0.9556, sy’n gyfartal ag

0.057 neu 5.7%. Er mwyn osgoi ychwanegu at wallau ar y lefel hon, mae angen addasiad

er mwyn i’r tebygolrwydd terfynol o wall fod yn gyfartal â’r gwerth gofynnol (e.e. 5%).

Mae llawlyfr dadansoddi data PISA (OECD, 2003) yn trafod y pwnc hwn ar dudalen 140.

Maent yn argymell rhannu’r tebygolrwydd terfynol o gael gwall â nifer y gwledydd eraill

sydd i’w cymharu er mwyn cael gwerth-t allweddol ar gyfer pob cymhariaeth. Mae hyn yn

rhoi’r gwerthoedd canlynol i ni:

Nifer y Gwerth-t allweddol ar
Amcan gwledydd eraill gyfer un gymhariaeth*

Cymharu un wlad yn y DU â’r holl 56 0.05/56 = 0.000893 = 0.089%
wledydd eraill nad ydynt yn y DU

Cymharu un wlad yn y DU â 3 3 0.05/3 = 0.016667 = 1.67%
gwlad arall yn y DU

* – Gellir defnyddio hanner y gwerth hwn wrth brofi, oherwydd cymesuredd y dosbarthu.

CH2 Nodiadau ar Sgoriau Graddfa Rhyngwladol PISA

Mae PISA’n diffinio graddfa ryngwladol ar gyfer pob pwnc yn y fath fodd fel bod gan y

‘boblogaeth OECD’ ddosbarthiad Normal â chymedr o 500 a gwyriad safonol o 100, pan

ddefnyddir y pwnc hwnnw fel prif ffocws yr arolwg. Dangosir hyn yn y gromlin ‘gloch’

isod,

1 T= tebygolrwydd mai trwy hap y cafwyd y canlyniadau.



Diffinnir poblogaeth OECD mewn ffordd go gymhleth:

1. Dewisir sampl y disgyblion ym mhob gwlad PISA;

2. Pwysolir eu canlyniadau yn y fath fodd fel bod pwysau cyfartal i bob gwlad yn yr

astudiaeth (h.y., y DU gyfan, nid Lloegr)

3. Amnewidir sgoriau’r disgyblion i gael y dosbarthiad uchod ym mhob poblogaeth

ddamcaniaethol.

Gan hynny, yr uned bwysig yw’r wlad, nid y disgybl – mae gan Rwsia a Hong Kong yr un

pwysau yn y raddfa, er gwaethaf gwahaniaethau yn eu maint.

Diffinnir sgoriau PISA, felly, ar raddfa nad yw’n perthyn yn uniongyrchol i unrhyw fesur

prawf arall. Yn enwedig, nid oes modd hawdd neu ddilys i’w perthnasu i ‘fisoedd o

gynnydd’ neu unrhyw fesur o ddatblygiad unigol.

E2 Dadansoddiad Aml-lefelog o PISA 2006 i Archwilio’r
Berthynas rhwng Ffactorau Cefndirol a Chyrhaeddiad
mewn Gwyddoniaeth ac Agweddau at Wyddoniaeth

Cyflwyniad

Dadansoddwyd data PISA mewn perthynas â’r ffactorau cefndirol sydd ar gael. Gan nad

oes unrhyw fesur o gyrhaeddiad blaenorol ar gael, nid oedd modd cynnal dadansoddiad

‘ychwanegu gwerth’ i sylwi ar gynnydd mewn gwyddoniaeth dros gyfnod penodol o

amser, a dylid dehongli canlyniadau’r dadansoddiad hwn yn ofalus o ran rhagdybio

achosion.

Roedd y canlyniadau a ddadansoddwyd yn seiliedig ar gyfartaledd y ‘gwerthoedd

credadwy’ ar gyfer pob myfyriwr i roi un mesur o gyrhaeddiad neu agwedd i’w

dadansoddi. Ni chynhaliwyd unrhyw bwysoli, er mwyn dod o hyd i’r perthnasau yn nata’r

sampl. Roedd y canlyniadau a astudiwyd fel a ganlyn:

• Cyrhaeddiad cyffredinol mewn gwyddoniaeth;

• Esbonio ffenomena yn wyddonol;86

C
yrhaed

d
iad

d
isgyb

lion
15

oed
yng

N
ghym

ru:A
d

rod
d

iad
cened

laetholP
IS

A
2006

200 300 400 500 600 700 800

Pisa score



• Canfod pynciau gwyddonol;

• Defnyddio tystiolaeth wyddonol;

• Diddordeb mewn pynciau gwyddonol;

• Cefnogaeth i ymchwilio gwyddonol.

Cafwyd ffactorau cefndirol gan holiaduron y disgybl a’r ysgol, gydag ychydig o ddata

ychwanegol ar lefel yr ysgol gan Gronfa Ddata Ysgolion y SCYA. Gan amlaf roedd y

rhain yn raddfeydd a grëwyd gan ddadansoddwyr rhyngwladol yn yr OECD, ond mewn

rhai achosion arweiniodd dansoddi ffactorau atebion holiaduron ysgol at ffactorau

deilliedig:

• Prinder staff yn llesteirio’r gallu i ddysgu;

• Prinder cyfleusterau eraill yn llesteirio’r gallu i ddysgu;

• Gweithgareddau gwyddonol ac amgylcheddol.

Rhoddir rhestr gyflawn o’r newidynnau a gynhwysir yn y modelu yn Nhabl CH1.

Roedd y pynciau ymchwil i’w harchwilio’n cynnwys:

• Beth yw’r berthynas rhwng nodweddion y disgyblion a’r ysgolion a chanlyniadau ac

agweddau’r disgyblion?

• Beth yw’r berthynas rhwng cyrhaeddiad mewn gwyddoniaeth ac agweddau?

Sefydlu a Rhedeg Modelau Aml-lefelog

Mae modelu aml-lefelog (gweler Goldstein, 2003) yn ddatblygiad o ddadansoddi atchwel

sy’n cymryd i ystyriaeth ddata sydd wedi’u grwpio’n glystyrau tebyg ar wahanol lefelau.

Er enghraifft, didolir disgyblion unigol yn ddosbarthiadau, a didolir y dosbarthiadau

hynny oddi mewn i ysgolion. Gall fod mwy yn gyffredin rhwng disgyblion yn yr un

dosbarth nag â dosbarthiadau eraill, gall fod elfennau’n debyg rhwng gwahanol

ddosbarthiadau yn yr un ysgol. Mae modelu aml-lefelog yn caniatáu cymryd i ystyriaeth y

strwythur hierarchaidd hwn o’r data a darogan yn gywirach o’r herwydd, yn ogystal â

gwneud amcangyfrifon o’r gwahaniaethau rhwng disgyblion, rhwng dosbarthiadau, a

rhwng ysgolion.

Sefydlwyd y model â dwy lefel: yr ysgolion a’r disgybl. Dilëwyd newidynnau nad oedd yn

amlwg o arwyddocaol mewn model penodol, ond mewn rhai achosion cadwyd

newidynnau arwyddocaol a oedd ar y ffin. Cyflwynir modelau terfynol pob canlyniad yn

Atodiadau CH, CH2 i CH7, sy’n cynnwys newidynnau damweiniol a chyfernodau

sefydlog, gyda gwallau safonol a chyfyngau hyder o 95% ar gyfer pob un. Fodd bynnag,

mae’n eithaf anodd dehongli’r tablau hyn fel y maent, ac nid ydynt yn rhoi syniad o

gryfder cymharol y berthynas rhwng gwahanol ffactorau a’r canlyniadau. Ffordd o osgoi

hyn yw defnyddio ‘cyfernodau a addaswyd’ (gweler Schagen, 2004) - mae’r rhain yn

galluogi cyflwyno canlyniadau modelau cymhleth mewn modd sy’n dangos faint o

wahaniaeth y mae pob ffactor yn ei wneud i sgoriau disgwyliedig y myfyrwyr ym mhob

achos. Mae Atodiad CH, CH8, yn dangos cyfernodau a addaswyd ar gyfer pob un o’r chwe 87

chanlyniad, ar gyfer ffactorau cefndirol sy’n ystadegol arwyddocaol ar lefel 5%. Mae

cyfernod a addaswyd yn dangos y newid a ddisgwylir yn y sgôr ganlyniad y gellir ei

briodoli i’r ffactor cefndirol perthnasol, a chymryd i ystyriaeth ffactorau eraill, yn seiliedig

ar ‘newid cyfartalog’ yn y ffactor cefndirol. Mae diffiniad ‘newid cyfartalog’ yn amrywio

yn ôl ai deuaidd ai parhaus yw’r newidiad - gweler Schagen (2004) am fwy o fanylion.

Dadansoddiad rhagbaratoawl yw hwn ac nis bwriedir i fod yn archwiliad trwyadl o’r data.

Ni ddylid cymryd bod perthynas yn awgrymu achosiant. Byddai dadansoddiad a

gynhwysai fesuriadau o gyrhaeddiad blaenorol (e.e. canlyniadau CA3) yn galluogi deall y

berthynas hon yn llawnach.

Cyfeiriadau

Cyrhaeddiad disgyblion 15 oed yng Nghymru:
Adroddiad cenedlaethol PISA 2006

• Sut mae disgyblion 15 oed yng Nghymru yn gwneud mewn gwyddoniaeth o gymharu
â gwledydd eraill?

• A sut maen nhw’n teimlo am wyddoniaeth?

Arolwg addysgol rhyngwladol mwya’r byd yw Rhaglen Asesiad Disgyblion Rhyngwladol
yr OECD (PISA). Mae PISA’n asesu gwybodaeth a medrau pobl ifanc wrth iddynt neshau
at ddiwedd eu haddysg orfodol. Yn 2006 bu ysgolion a disgyblion mewn mwy na 50
o wledydd yn cymryd rhan yn arolwg PISA, a gynhelir bob tair blynedd.

Yn arolwg PISA 2006 bu’r prif ffocws ar wyddoniaeth, er y cafwyd canlyniadau ar gyfer
cyrhaeddiad mewn darllen a mathemateg hefyd. Bu bron i 500 o ysgolion ar draws
Lloegr, Cymru, Gogledd Iwerddon a’r Alban yn cymryd rhan.

Mae’r adroddiad hwn yn cynnwys canlyniadau PISA 2006, yn cynnwys:

• cyrhaeddiad disgyblion 15 oed yng Nghymru mewn gwyddoniaeth (a darllen a
mathemateg) o gymharu â grwpiau tebyg mewn gwledydd eraill

• gwahaniaethau mewn cyrhaeddiad yn ôl rhyw

• barn y disgyblion am bwysigrwydd gwyddoniaeth i’r gymdeithas ac iddyn nhw eu
hunain

• hyder disgyblion yn eu gallu eu hunain mewn gwyddoniaeth

• cymhelliant ac ymroddiad disgyblion

• gweithgareddau gwyddoniaeth mewn ysgolion

• ymagweddiad disgyblion at faterion amgylcheddol a’u dealltwriaeth ohonynt

• cyrhaeddiad ac ymagweddiad yng Nghymru o gymharu â Lloegr, yr Alban a
Gogledd Iwerddon.

Mae hon yn ddogfen bwysig i wneuthurwyr polisi, athrawon, swyddogion awdurdodau
lleol a phawb sy’n awyddus i wella cyrhaeddiad pobl ifanc mewn gwyddoniaeth yng
Nghymru a’u hymagweddiad tuag ati.

